
Efni: Umsögn Neytendastofu um frumvarp til laga um breytingu á lögum vexti og 
verðtryggingu, lögum um Seðlabanka íslands og lögum um neytendalán, 384. mál

Vísað er til tölvubréfs nefndarsviðs Alþingis, dags. 8. desember 2015, þar sem Neytendastofu 
var sent til umsagnar frumvarp til laga um fasteignalán til neytenda, 383. mál.

Athugasemdir Neytendastofu við frumvarpið eru í tveimur liðum og snúa báðar að 
breytingum á lögum um neytendalán.

I. Breytiréttur neytenda
I frumvarpi til laga um fasteignalán til neytenda er í 21. gr. að finna ákvæði samhljóða ákvæði 
8. gr. frumvarps þessa þar sem kveðið er á um sérstakar skyldur við greiðslumat í tengslum 
við lán tengd erlendum gjaldmiðli.

I 32. gr. fyrmefnda frumvarpsins er jafnframt að finna ákvæði þess efnis að neytandi skuli 
upplýstur um gengisbreytingar auk þess sem í ákvæðinu er kveðið á um skilyrðislausan rétt 
neytanda til að breyta eftirstöðvum láns hafi eftirstöðvar þess eða reglulegar endurgreiðslur 
hækkað um 30% eða meira á síðastliðnum fimm árum. Ákvæði þessa efnis er ekki að finna í 
frumvarpi þessu.

Neytendastofa telur fulla þörf á að kveðið sé á um skyldu lánveitanda til að upplýsa neytenda 
með sambærilegum hætti þegar um neytendalán er að ræða sem ekki telst vera fasteignalán. 
Auk þess sem telur stofnunin nauðsynlegt að neytendum sé tryggður breytiréttur vegna 
mikilla hækkunar á eftirstöðvum höfuðstóls eða reglulegra endurgreiðslna. Fær stofnunin 
ekki séð að ástæða sé til að gera greinarmun á fasteignalánum og öðrum lánum í þessu 
sambandi.

Neytendastofa leggur því til að eftirfarandi ákvæði verði bætt inn í lög nr. 33/2013, um 
neytendalán, sbr. 32. frumvarps til laga um fasteignalán, sem orðist þannig:

33.gr. a.
Lán sem tengjast erlendum gjaldmiðlum 

„Lánveitandi skal tvisvar á ári upplýsa neytanda, á pappír eða öðrum varanlegum miðli, um 
gengisbreytingar láns sem tengist erlendum gjaldmiðlum og alltafþegar eftirstöðvar láns eða 
reglulegar endurgreiðslur breytast um meira en 20% frá þ v í sem þær hefðu verið miðað við 
það gengi sem fram  kemur í lánssamningi.

I ábendingu skv. 1. mgr. skal koma fram, eftir því sem við á:
1. Breyting á reglulegum endurgreiðslum og heildarfjárhœð sem neytandi skal greiða.
2. Upplýsingar um rétt neytanda til að breyta eftirstöðvum lánsins í annan gjaldmiðil við 
tilteknar aðstæður.
3. Upplýsingar um tryggingar eða aðrar varnir, sbr. 3. tölul. 10. gr. a, sem neytandi hefur 
lagt fram.
Neytandi, sem stóðst greiðslumat skv. 2. tölul. 10. gr. a, skal eiga rétt á að breyta 
eftirstöðvum láns sem tengist erlendum gjaldmiðlum í annan gjaldmiðil hafi eftirstöðvar láns 
eða reglulegar endurgreiðslur hækkað um 30% eða meira á síðastliðnum fimm árum. Sé 
ekki mælt fyrir á annan veg í lánssamningi skal miða við nýjasta skráða opinbera 
viðmiðunargengi Seðlabanka Islands.
1 lánssamningi skal skilgreina eftirfarandi gjaldmiðla, einn eða fleiri, sem annan gjaldmiðil 
skv. 3. mgr.:
1. Þann gjaidmiðil sem neytandi fæ r meiri hluta tekna sinna í samkvæmt greiðslumati.
2. Gjaldmiðil þess ríkis þar sem neytandi er búsettur.
3. Gjaldmiðil þess ríkis þar sem neytandi var búsettur á þeim tíma þegar lánið var veitt. 
Neytandi skal upplýstur um rétt sinn samkvœmt þessari grein í lánssamningi. “

II. Athugasemd við 6. gr. frumvarpsins
Neytendastofa gerir athugasemdir við að leiðrétta þarf hugtakanotkun ii. liðar verðandi h. 
liðar 5. gr. laga nr. 33/2013, sbr. 6. gr. frumvarpsins, þar sem vísað er til „lántaka“ í stað 
„neytanda“.

Forstjóri

